
1. Wat fir ee Bilan kann een elo scho fir d’Maisrecolte 2026 zéien? Wéi staark waert den Ausfall
am Verglach zum Duerchschnétt vun de leschte fénnef Joer sinn?

2026 ass eng exceptionell fréi Maisrecolte, Ufank August si schonn éischt Bestann duerch Dréchent
gehackselt ginn. Duerch déi héich Temperaturen am Summer waert des Recolte och vill méi fréi
wéi soss Joren ofgeschloss ginn. Aktuell geet een am Duerchschnétt vum Land vun enger Perte vun
20-25% am Verglach zum Duerchschnétt vun de leschte fénnef Joer aus. Natierlech ass vun
Totalausfall bis duerchschnéttlech Ertrag alles derbai. Schonn um lokalen Niveau ginn et immens
Differenzen, lokal Reeschaueren maachen dést Joer den Ennerscheed. Als Basis fir dés Schatzung
géllen d’Zorteversich vun der ASTA déi op verschidde Plazen am Land lokaliséiert sinn. Hei ass
d’Recolte Enn August lass gaang, an nach net ofgeschloss.

2. Riskéiert désen Ausfall net dozou ze féieren, datt etlech Béischte musse verfréit geschluecht
ginn, wat nees zu engem Praisverfall beim Fleesch féiere waert?

Ob Basis vun de wéchentleche Schluechtstatistiken stelle mir fest, dass et zu enger liicht méi héijer
Unzuel u Schluechtunge vu Béischte komm ass®. Et gesiit och esou aus, dass Béischte méi fréi
geschluecht ginn, well d’Moyenne vum Gewiicht lait liicht méi niddreg an der Woch Nr. 34 vum
17. August 2026 bis 23. August 2026 bei de Kéi a Ranner par Rapport zum leschte Mount (Woch
Nr. 30 vum 20. Juli 2026 bis 26. Juli 2026). Bei der Praisentwécklung dogéint ass ze gesinn, datt se
sech fir déi verschidden Déierekategorien am leschte Mount net wesentlech verdannert hunn.
Souwuel d’Unzuel u geschluechte Béischte wéi och d’Schluechtgewiicht schwanken an enger
Forschette vu ca. 10% pro Mount. All dés Fakte weisen drop hin, datt et nach ze fréi ass fir ze soen
ass op dés Schwankungen an de Schluechtzuelen e Priisverfall beim Fleesch ausléise wierten?.

Unzuel an Woch Nr. 30 vum 20. bis 26. Juli 2026 | Woch Nr. 34 vum 17. bis 23. August
Gewiicht vun 2026
Schluechtungen
zu Létzebuerg

Déierekategorie | Unzuel | Duerchschnétts- | Gewiicht | Unzuel | Duerchschnétts- | Gewiicht
gewiicht am Total gewicht am Total
(kg/Carcasse) (kg) (kg/Carcasse) (kg)
Kéi & Ranner 331 397.4 131529 363 389.1 141 238
Schwain & 1670 94.9 158447 | 1781 96.2 171327
Fierkel

Source: Service d‘économie rurale — Agrarstatistik 2026

1 Agrarstatistik 2026: Wochentlicher Bericht Uber den Schlachtviehmarkt.
2 Agrarstatistik 2026: Monatliche Preisentwicklung von geschlachteten Rindern und Schweinen.



https://agriculture.public.lu/de/veroeffentlichungen/agrarstatistik/woechentlicher-bericht-schlachtviehmarkt.html
https://agriculture.public.lu/de/veroeffentlichungen/agrarstatistik/monatliche-preisentwicklung-rinder-schweine.html

3. WAéi schatzt d’Madame Ministesch d’Fudderproduktioun an der Europdescher Unioun an? A
wat fir engen anere Linner ginn et och staark Produktiounsdefiziter am Berdich vum Mais
an anere Fudderméttel? Wat fir eng Lanner sti besser do wéi Létzebuerg?

D‘Europdesch Kommissioun huet am Expertegrupp fir Akerland an Uelegfriichten® den 30. Juli
2026 eng Prognose virgestallt iwwert Ertrag vun de Fudderméttel fir Joer 2026. Am Duerchschnétt
ass mat 4-6% manner Ertrdg ze rechne fir de Silomais an der Europdescher Unioun, woubdi et
grouss regional Ennerscheeder ginn.

Wéinst der laang undauernder Dréchent an Hétzt ass mat engem relativ grousse Verloscht beim
Mais an Ungarn, Frankrdich, Italien, Tschechien, Slowakei an Daitschland ze rechnen, woubai di
baltesch Lanner, Kroatien, Bulgarien a och Spuenie méi positiv Waerter opweise kénnen. Des
Weidere beaflosst och den Hétzestress d'Qualitéit vu Mais a Weess, mat als Konsequenz enger
lokaler Emnotzung vu Kéren- a Silomais a vum Backwees zum Fudderwees.

Green maize - yield forecast 2026

D'Konditioune vum Gréngland an Europa variéieren och staark, mat enger génschteger
Biomasseaccumulatioun an den nérdlechen an nordéstleche Regiounen (Danemark, Schweden,
Irland, Finnland, baltesch Lianner, Norddaitschland), awer enger schneller Verschlechterung a
groussen Deeler vu West- a Métteleuropa duerch persistent Hétzt a grouss Nidderschlagsdefiziter.
A Sideuropa huet de Wuesstum saisonal ofgelooss, warend e schwéiere Waasserstress regional
d'Gréngland- an d’Fudderproduktioun am Siidoste limitéiert huet.

3 JRC MARS Bulletin - Crop monitoring in Europe - July 2026 - Vol. 34 No 6.



https://publications.jrc.ec.europa.eu/repository/handle/JRC146186

Vegetation growth ovér grassla

Current year - Medium term average (MTA / 2016-2025)
Reference period: 1 June - 10 July 2026

4. Ass de Landwirtschaftsministere amgaang driwwer nozedenken, wéi een de betraffene
Baueren héllefe kéint, fir op breeder Basis Fudder am Ausland anzekafen, fir iwwer dése
Wee an den nachste Wochen a Méint net nach weider Praishaussé mussen a Kaf ze huelen?

Et ass wichteg ze erwdnen, datt d'lescht Joer eng iwwerduerchschnéttlech bis ganz gutt Recolte
war, a vill Bauere profitéiert hu fir Fudderreserven opzebauen, déi dann an dése méi schlechten
Zaite waertvoll Héllef bréngen. Op a wéi vill Fudder lo wierklech am Ausland zoukaf muss ginn ass
momentan nach net ofzegesinn, well d’Vegetatiounsperiod nach laang net ofgeschloss ass. Jee no
Entwécklung vum Wieder, besonnesch wat de Reen ubelaangt, ka hach émmer ee Grasschnatt
opwuessen. Bis lo huet a Jore mat niddreger Grondfudderprodukten den Handel Fudderakeef
organiséiert an et sinn eigentlech ni Agréff vum Landwirtschaftsministére noutwenneg gewiescht.
Sou Akeef waren och just iwwer d’Prozedur vum Marché public Gesetz méiglech an un déi
entspriechend Zaitspanne gebonne wat an déser Situatioun sécher vill manner effizient ass wéi
de fraien Handel.

De Landwirtschaftsministére iwwerwaacht d’Situatioun um Terrain weiderhi ganz opmierksam an
analyséiert aktuell wéi eng administrativ a finanziell Héllefen dem ganze Secteur, an désem
sécherlech ganz schwéiere Joer, Ennerstétzung brénge kénnen.

Létzebuerg, den 1. September 2026
(s.) Martine HANSEN

Ministesch fir Landwirtschaft, Erndarung a Waibau





